
Arati Bhagavana Gangadhara

આરતી ભગવાન ગંગાધર

ૐજય ગંગાધર જય હર જય ગિરિજાધીશા ।
ત્વં માં પાલય નિત્યં કૃપયા જગદીશા ॥
હર હર હર મહાદેવ ॥ ૧॥
કૈલાસે ગિરિશિખરે કલ્પદ્રુમવિપિને ।
ગુઞ્જતિ મધુકરપુઞ્જે કુઞ્જવને ગહને ॥
કોકિલકૂજિત  ખેલત હંસાવન લલિતા ।
રચયતિ કલાકલાપં નૃત્યતિ મુદસહિતા ॥
હર હર હર મહાદેવ ॥ ૨॥
તસ્મિલ્લલિતસુદેશે શાલા મણિરચિતા ।
તન્મધ્યે હરનિકટે ગૌરી મુદસહિતા ॥
ક્રીડા રચયતિ ભૂષારઞ્જિત નિજમીશમ્ ।
ઇન્દ્રાદિક સુર સેવત નામયતે શીશમ્ ॥
હર હર હર મહાદેવ ॥ ૩॥
બિબુધબધૂ બહુ નૃત્યત હૃદયે મુદસહિતા ।
કિન્નર ગાયન કુરુતે સપ્ત સ્વર સહિતા ॥
ધિનકત થૈ થૈ ધિનકત મૃદઙ્ વાદયતે ।
ક્વણ ક્વણ લલિતા વેણું મધુરં નાટયતે ॥
હર હર હર મહાદેવ ॥ ૪॥
રુણ રુણ ચરણે રચયતિ નૂપુરમુજ્જ્ચલિતા ।
ચક્રાવર્તે ભ્રમયતિ કુરુતે તાં ધિક તામ્ ॥
તાં તાં લુપ ચુપ તાં તાં ડમરૂ વાદયતે ।

અંગુષ્ઠાંગુલિનાદં લાસકતાં કુરુતે ॥
હર હર હર મહાદેવ ॥ ૫॥
કર્પૂરદ્યુતિગૌરં પઞ્ચાનનસહિતમ્ ।
ત્રિનયનશશિધરમૌલિં  વિષધરકણ્ઠયુતમ્ ॥
સુન્દરજટાકલાપં પાવકયુતભાલમ્ ।
ડમરુત્રિશૂલપિનાકં કરધૃતનૃકપાલમ્ ॥
હર હર હર મહાદેવ ॥ ૬॥
મુણ્ડૈ રચયતિ માલા પન્નગમુપવીતમ્ ।
વામવિભાગે ગિરિજારૂપં અતિલલિતમ્ ॥
સુન્દરસકલશરીરે કૃતભસ્માભરણમ્ ।
ઇતિ વૃષભધ્વજરૂપં તાપત્રયહરણમ્ ॥
હર હર હર મહાદેવ ॥ ૭॥
શઙ્ખનિનાદં કૃત્વા  ઝલ્લરિ નાદયતે ।
નીરાજયતે બ્રહ્મા વેદકઋચાં પઠતે ॥
અતિમૃદુચરણસરોજં હૃત્કમલે ધૃત્વા ।
અવલોકયતિ મહેશં ઈશં અભિનત્વા ॥
હર હર હર મહાદેવ ॥ ૮॥
ધ્યાનં આરતિ સમયે હૃદયે અતિ કૃત્વા  ।
રામસ્ત્રિજટાનાથં ઈશં અભિનત્વા ॥
સંગતિમેવં પ્રતિદિન પઠનં યઃ કુરુતે ।
શિવસાયુજ્યં ગચ્છતિ ભક્ત્યા યઃ શ‍ૃણુતે ॥
હર હર હર મહાદેવ ॥ ૯॥

